ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
<<---->> <<------------>> 2011 թվականի N ----  -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 19-Ի ԹԻՎ 1314-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 2009 թվականի նոյեմբերի 19-ի <<Պետական գույքն օտարելու մասին>> N 1314-Ն որոշման 3-րդ կետի <<1)>> ենթակետում <<3 տարվա>> բառերը փոխարինել <<6 տարվա>> բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

	1. “Հայաստանի Հանրապետության կառավարության 2004 թվականի մարտի 11-ի թիվ 319-Ա որոշման մեջ փոփոխություններ կատարելու մասին” 

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	08.11.2011թ. ՀՀ ԿԱ պետական գույքի կառավարման վարչություն է դիմել <<ԻՌ-ՎԻՆԳ>> ՍՊԸ-ի տնօրենը, խնդրելով քննարկել 23.04.2010թ. ՀՀ կառավարությանն առընթեր պետական գույքի կառավարման վարչության և <ԻՌ-ՎԻՆԳ>  ՍՊԸ-ի միջև կնքված Դիլիջան քաղաքի Մ. Գորկու 90 հասցեում գտնվող <Դիլիջանի պոլիկլինիկա> ՓԲԸ-ի նախկին շենք-շինությունների օտարման թիվ 482-Օ պայմանագրի պայմանների փոփոխության հնարավորությունը /ներդրումների կատարման մասով/, առաջարկելով` պահպանելով ներդրումների ողջ ծավալը,  ներդրումների կատարման Ժամկետները երկարաձգել մինչև 2016 թվականը: 

Հաշվի առնելով այն հանգամանքը, որ օտարման թիվ 482-Օ պայմանագրում ամրագրված ներդրումների կատարման ժամկետները սահմանվել են ՀՀ կառավարության 19.11.2009թ. թիվ 1314-Ն որոշմամբ, նախապատրաստվել և շրջանառության մեջ է դրվել << ՀՀ կառավարության 2009 թվականի նոյեմբերի 11-ի N 1314-Ն որոշման մեջ փոփոխություն կատարելու մասին>> ՀՀ կառավարության որոշման նախագիծը: 

	2.
	 Ընթացիկ իրավիճակը և խնդիրները

	
	ՀՀ կառավարության 19.11.2009թ թիվ 1314-Ն որոշմամբ ՀՀ Տավուշի մարզի Դիլիջան քաղաքի Մ. Գորկու 90 հասցեում գտնվող <<Դիլիջանի պոլիկլինիկա>> ՓԲԸ-ի նախկին շենք-շինությունները` 1041.8 ք.մ. ընդհանուր մակերեսով, օտարվել են <<ԻՌ-ՎԻՆԳ>> ՍՊԸ-ին:

Որոշման 3-րդ կետի 1-ի ենթակետով սահմանվել է, որ գնորդը պարտավոր է 3 տարվա ընթացքում կատարել 579 000 հազ. դրամի ներդրում:

ՀՀ ԿԱ պետական գույքի կառավարման վարչությանն ուղղած 08.11.2011թ. գրությամբ <<ԻՌ-ՎԻՆԳ>> ՍՊԸ-ի տնօրենը ներկայացրել է փաստաթղթեր, համաձայն որոնց ընկերությունը <Նաիրի> բժշկական կենտրոն ՓԲԸ-ից ձեռք է բերել 185 037 957 ՀՀ դրամ արժողությամբ <CARL ZEISS MEDICAL> գերմանական ընկերության օֆտալմոլոգիական սարքավորումների հավաքածու, որոնք պետք է տեղակայվեն Դիլիջան քաղաքի Մ. Գորկու 90 հասցեում գտնվող <Դիլիջանի պոլիկլինիկա> ՓԲԸ-ի նախկին շենք-շինությունների տարածքում: Վարչության կողմից այն ընդունվել է որպես ներդրում` պայմանով, որ բժշկական սարքավորումները մինչև ներդրումների կատարման ավարտը տեղակայված կլինեն վերոհիշյալ տարածքում: Գնորդը միաժամանակ դիմել է ներդրումային պարտավորությունների կատարման ժամկետը մինչև 2016 թվականը երկարաձգելու խնդրանքով, հայտնելով, որ ներկա ճգնաժամային իրավիճակում ընկերությունը ունի որոշակի դժվարություններ ֆինանսավորումը կայուն և կարճ ծամկետներում ապահովելու հարցում, ինչն էլ իր հերթին խոչընդոտում է մասնավորեցման պայմանագրով սահմանված ներդրումների ժամկետներին համապատասխան ծրագրի կատարմանը:

Ներկայացված նախագծով առաջարկվում է փոփոխություն կատարել ՀՀ կառավարության 2009 թվականի նոյեմբերի 11-ի N 1314-Ն որոշման մեջ, որոշմամբ սահմանված <<3 տարի>> ժամկետը փոխարինելով <<6 տարի>> ժամկետով:

	3.
	Տվյալ բնագավառում իրականացվող քաղաքականությունը 

	
	------------------------------------------------------------ 

	4.
	 Կարգավորման նպատակը և բնույթը 

	
	Նպատակը` որոշմանը համապատասխան պայմանագրի դրույթների հստակեցումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	----------------------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի Հանրապետության կառավարության 2009 թվականի նոյեմբերի 19-ի թիվ 1314-Ն որոշման մեջ փոփոխություն կատարելու մասին”  ՀՀ կառավարության որոշման նախագծի ընդունման կապակցությամբ պետական բյուջեի եկամուտների էական ավելացում չի նախատեսվում: 


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունմամբ փոփոխություններ են նախատեսվում Հայաստանի Հանրապետության կառավարության 2009 թվականի նոյեմբերի 19-ի <<Պետական գույքն օտարելու մասին>> N 1314-Ն որոշման մեջ:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված
փոփոխությունները

	ՀՀ ֆինանսների նախարարություն
	24.11.11թ.,

թիվ 1/9.2/87972-11
	Դիտողություններ և առաջարկություններ չունեն:
	-
	-

	ՀՀ արդարադատության նախարարություն
	09.12.2011թ. թիվ 01/7922-11
	Դիտողություններ և առաջարկություններ չունեն:
	-
	-




















